
BO‘LAJAK INGLIZ TILI 
O‘QITUVCHILARINING KASBIY-
SUBYEKTIV POZITSIYASINI 
RIVOJLANTIRISHNING 
NAZARIY-METODOLOGIK 
ASOSLARI
Temirova Shoxsanam Komilovna
Samarqand davlat chet tillar instituti tayanch doktoranti,
1-bosqich talabasi

Annotatsiya: Mazkur maqolada bo‘lajak ingliz tili o‘qituvchilarining kasbiy-subyektiv pozitsiyasini rivojlantirishning nazariy 
asoslari ilmiy adabiyotlar tahlili asosida yoritilgan. Tadqiqotda o‘qituvchi agentligi (teacher agency), o‘qituvchi kognitsi-
yasi (teacher cognition), kasbiy identifikatsiya (professional identity) hamda o‘qituvchi avtonomiyasi (teacher autonomy) 
tushunchalarining o‘zaro konseptual bog‘liqligi tahlil qilinadi. Tadqiqot metodologiyasi sifatida nazariy tahlil, tizimli tahlil, 
klassifikatsiya, bibliometrik tahlil hamda ilmiy xaritalash (science mapping) yondashuvidan foydalanilgan. Scopus xalqaro 
ma’lumotlar bazasida indekslangan ilmiy manbalar asosida mavzuning rivojlanish dinamikasi, ilmiy hujjatlar tarkibi va fan 
sohalari bo‘yicha taqsimoti o‘rganildi. Tadqiqot natijalari bo‘lajak ingliz tili o‘qituvchilarining kasbiy-subyektiv pozitsiyasini 
rivojlantirish bo‘yicha ilmiy tadqiqotlarni kengaytirish, xorijiy tajribalarni milliy pedagogik amaliyotga moslashtirish hamda 
pedagog kadrlarni tayyorlash tizimini takomillashtirish uchun nazariy-metodologik asos bo‘lib xizmat qiladi.

Kalit so‘zlar: o‘qituvchi agentligi, kasbiy-subyektiv pozitsiya, agentlik bo‘shliqlari, o‘qituvchi kognitsiyasi, kasbiy identi-
fikatsiya, o‘qituvchi avtonomiyasi.
Abstract: This article examines theoretical foundations for developing the professional-subjective position of future 
English language teachers through a comprehensive review of contemporary scientific literature. The study focuses on 
the conceptual relationships among teacher agency, teacher cognition, professional identity, and teacher autonomy as 
key constructs influencing teachers’ professional development. The research methodology is based on theoretical anal-
ysis, systematic review, classification, bibliometric analysis, and science mapping. Publications indexed in the Scopus 
international database were analyzed to identify research trends, publication dynamics, document types, and disciplinary 
distribution related to the selected keywords. The findings indicate that the ecological approach provides one of the most 
comprehensive theoretical frameworks for understanding teacher agency and the development of a professional-subjec-
tive position within contemporary teacher education. The study also highlights the need to adapt international theoretical 
achievements to the national educational context and to strengthen research on teacher agency in Uzbekistan. The 
results can serve as a theoretical and methodological basis for improving foreign language teacher education programs 
and for conducting future empirical research in this field.

Key words: teacher agency, professional-subjective position, spaces of teacher agency, teacher cognition, professional 
identity, teacher autonomy.
Аннотация: В данной статье на основе анализа современных научных источников исследуются теоретические 
основы развития профессионально-субъектной позиции будущих учителей английского языка. Особое внимание 
уделено концептуальной взаимосвязи понятий “агентность учителя” (teacher agency), “когниция учителя” (teacher 
cognition), “профессиональная идентичность” (professional identity) и “автономия учителя” (teacher autonomy). 
Методологическую основу исследования составили теоретический, системный и библиометрический анализ, 
классификация научных источников, а также метод научного картирования (science mapping). На основе мате-
риалов международной базы данных Scopus изучены динамика развития исследуемой проблематики, распре-
деление научных публикаций по годам, типам документов и областям науки. Полученные результаты свидетель-
ствуют о том, что экологический подход является одной из наиболее перспективных концепций для объяснения 
профессиональной субъектности и агентности учителя. Материалы исследования могут быть использованы при 
совершенствовании системы подготовки будущих учителей иностранных языков, разработке научно-методиче-
ских рекомендаций и проведении дальнейших педагогических исследований.

Ключевые слова: агентность учителя, профессионально-субъектная позиция, пространства агентности, ког-
ниция учителя, профессиональная идентичность, автономия учителя.

KIRISH
Bugungi shiddat bilan rivojlanib borayotgan globallashuv jarayoni davrida “yagona til, yagona jamiyat, 

yagona bozor” tamoyili asosida kechayotgan dunyoviy rivojlanish bosqichlaridan ortda qolmaslik har tomon-
lama dunyo standartlariga mos va xos bo‘lgan jamiyat va davlat bo‘lib shakllanishimizda birlamchi axborot 
vositasi sifatida til qaraladi. Shu sababli hozirda dunyoning deyarli barcha davlatlarida chet tillarni, ayniqsa, 
ingliz tilini o‘rganishga alohida e’tibor berilmoqda.

Shu jumladan, O‘zbekiston ham bu borada mustaqillikdan so‘ng jadal chora-tadbirlarni bosqichma-bosqich 
ma’lum strategiyalar asosida olib bormoqda. Mamlakatimizda ta’lim sifatini oshirish, malakali pedagoglar tayyor-
lash sifatini oshirish davlat siyosatining ustuvor yo‘nalishlaridan biridir. Prezidentning 2022-yil 28-yanvardagi 
PF–60-son1 “2022-2026-yillarga mo‘ljallangan Yangi O‘zbekistonning taraqqiyot strategiyasi to‘g‘risida”gi 
Farmonida [3] ta’lim sifatini oshirish, pedagoglarning kasbiy mahoratini takomillashtirish, milliy qadriyatlar va 
zamonaviy innovatsiyalar uyg‘unligini ta’minlash ustuvor vazifalar qatoriga kiritilgan.

O‘zbekiston Respublikasining “Ta’lim to‘g‘risida”gi Qonuni hamda Prezidentning chet tillarni o‘rganish 
tizimini yanada takomillashtirishga oid qarorlari mamlakatimizda xorijiy tillarni o‘qitish sifatini oshirish va 
pedagog kadrlarning kasbiy malakasini muntazam rivojlantirishni davlat siyosatining ustuvor yo‘nalishi etib 
belgilagan [1, 2].

Mazkur hujjatlar o‘qituvchilarning kasbiy-subyektiv pozitsiyasini oshirish borasidagi ishlarning huquqiy-
me’yoriy asosini tashkil etadi. Shu nuqtai nazardan, bo‘lajak ingliz tili o‘qituvchisining kasbiy-subyektiv pozitsi-
yasini ilmiy-nazariy jihatdan asoslash muhim amaliy ahamiyatga ega.

FOYDALANILGAN ADABIYOTLAR TAHLILI
Bo‘lajak o‘qituvchilarning kasbiy rivojlanishi va kasbiy-subyektiv pozitsiyasini shakllantirish masalasi peda-

gogika hamda ta’lim psixologiyasining dolzarb yo‘nalishlaridan biri hisoblanadi. So‘nggi yillarda olib borilgan 
ilmiy tadqiqotlarda pedagogning kasbiy kompetentligini rivojlantirish, pedagogik refleksiya, kasbiy identifikat-
siya, o‘qituvchi agentligi (teacher agency) hamda subyektivlik masalalariga alohida e’tibor qaratilmoqda. 
Mazkur tadqiqotlar shuni ko‘rsatadiki, zamonaviy o‘qituvchi faqat bilim beruvchi emas, balki ta’lim jarayonini 
ongli ravishda boshqaruvchi, mustaqil qaror qabul qiluvchi va o‘z kasbiy rivojlanishiga mas’ul bo‘lgan faol 
subyekt sifatida shakllanishi zarur [1].

Kasbiy-subyektiv pozitsiya tushunchasi shaxsning o‘z kasbiga nisbatan ongli munosabati, kasbiy qadriyat-
lari, motivatsiyasi, refleksiv fikrlashi va o‘zini rivojlantirishga intilishi bilan tavsiflanadi. Ushbu tushuncha peda-
gogning kasbiy faoliyatdagi faolligi, tashabbuskorligi hamda mas’uliyatini ifodalovchi integrativ sifat sifatida 
talqin qilinadi. Shu nuqtai nazardan, kasbiy-subyektiv pozitsiyani rivojlantirish bo‘lajak o‘qituvchilarni tayyorlash 
tizimining ustuvor vazifalaridan biri hisoblanadi [2].

Xorijiy olimlardan D. Coyle, P. Hood va D. Marsh o‘z tadqiqotlarida zamonaviy pedagogni tayyorlashda 
integrativ yondashuvlar, xususan, CLIL texnologiyasining ahamiyatini asoslab berganlar. Mualliflarning fikricha, 
fan va tilni integratsiyalash asosida tashkil etilgan ta’lim jarayoni talabalarning nafaqat predmet va til kompeten-
siyalarini, balki mustaqil fikrlash, hamkorlikda ishlash, refleksiya va kasbiy faolligini ham rivojlantiradi [3]. Mazkur 
g‘oyalar bo‘lajak ingliz tili o‘qituvchilarining kasbiy-subyektiv pozitsiyasini shakllantirishda muhim nazariy asos 
bo‘lib xizmat qiladi.

A. Banduraning ijtimoiy-kognitiv nazariyasida shaxsning o‘z imkoniyatlariga ishonchi (self-efficacy) kasbiy 
muvaffaqiyatning asosiy omillaridan biri sifatida e’tirof etiladi. Olimning ta’kidlashicha, yuqori darajadagi self-
efficacy pedagogning tashabbuskorligi, kasbiy mas’uliyati va murakkab pedagogik vaziyatlarni samarali hal 
etishiga ijobiy ta’sir ko‘rsatadi [4]. Bu esa kasbiy-subyektiv pozitsiyaning shakllanishida psixologik omillarning 
muhim o‘rin tutishini ko‘rsatadi.

L. S. Vygotskiyning madaniy-tarixiy rivojlanish nazariyasi ham mazkur yo‘nalishdagi tadqiqotlar uchun 
metodologik asoslardan biri hisoblanadi. Uning fikriga ko‘ra, shaxsning rivojlanishi ijtimoiy hamkorlik va faoliyat 
jarayonida amalga oshadi. Demak, bo‘lajak o‘qituvchilarning kasbiy-subyektiv pozitsiyasi ham ta’lim muhiti, 
muloqot va amaliy pedagogik faoliyat jarayonida izchil shakllanadi [5].

O‘zbek olimlari tomonidan ham pedagoglarning kasbiy kompetentligini rivojlantirish, innovatsion peda-
gogik texnologiyalarni joriy etish va kompetensiyaviy yondashuv asosida ta’lim sifatini oshirish bo‘yicha qator 
tadqiqotlar amalga oshirilgan. Jumladan, N. Muslimov, U. Nishonaliyev, R. Ishmuhamedov, B. Xodjayev va 
boshqa olimlarning ilmiy ishlarida bo‘lajak pedagoglarni kasbiy faoliyatga tayyorlashning nazariy va metodik 
asoslari yoritilgan [6; 7]. Biroq ushbu tadqiqotlarda kasbiy-subyektiv pozitsiya mustaqil ilmiy kategoriya sifatida 
yetarli darajada tahlil qilinmagan.

1	 https://lex.uz/ru/docs/-5841063

Shuningdek, o‘qituvchi agentligi (teacher agency) bo‘yicha olib borilgan zamonaviy tadqiqotlarda peda-
gogning mustaqil qaror qabul qilish qobiliyati, kasbiy mas’uliyati va refleksiv faoliyati ta’lim sifati bilan bevosita 
bog‘liqligi ta’kidlanadi. Priestley, Biesta va Robinsonning ilmiy qarashlariga ko‘ra, o‘qituvchi agentligi peda-
gogning shaxsiy tajribasi, mavjud pedagogik sharoit va kelajakdagi kasbiy maqsadlari o‘zaro uyg‘unlashgan 
holda namoyon bo‘ladi [8]. Ushbu yondashuv kasbiy-subyektiv pozitsiya mazmunini chuqurroq anglash imkonini 
beradi.

E. Wengerning “communities of practice” konsepsiyasi o‘qituvchining kasbiy identifikatsiyasi va kasbiy rivoj
lanishini ijtimoiy hamkorlik jarayoni sifatida tushuntirish imkonini beradi [11]. Ushbu nazariyaga ko‘ra, kasbiy bilim 
va identifikatsiya faqat individual o‘rganish natijasida emas, balki kasbiy hamjamiyatdagi muloqot, hamkorlik 
va amaliy faoliyat orqali ham shakllanadi. Shu sababli bo‘lajak ingliz tili o‘qituvchilarini tayyorlash jarayonida 
hamkorlikdagi ta’lim, jamoaviy loyihalar, pedagogik amaliyot va mentorlik faoliyatini kuchaytirish kasbiy-sub-
yektiv pozitsiyaning rivojlanishiga ijobiy ta’sir ko‘rsatishi mumkin.

So‘nggi yillardagi tadqiqotlarda o‘qituvchi agentligi masalasi raqamli kompetensiya, heutagogika va ta’lim 
muhitidagi mustaqillik bilan bog‘liq holda ham o‘rganilmoqda. Jumladan, E. Cruz va F. A. Costa o‘qituvchi agent
ligini raqamli kompetensiyani rivojlantirish va pedagogik innovatsiyalarni amalga oshirish bilan bog‘laydi [16].

M. Levanon va E. Gusacov esa heutagogik yondashuv, erkinlik va o‘qituvchi agentligi o‘rtasidagi muno
sabatni tahlil qilib, pedagogga mustaqil ta’lim va qaror qabul qilish imkoniyatlarini berish agentlikni kuchaytirishi 
mumkinligini ko‘rsatadilar [13].

Shuningdek, E. A. C. Rushton, N. Walshe va D. Quiroz-Martinezning tadqiqotida o‘qituvchi agentligining 
muayyan ta’lim sharoitlarida qanday namoyon bo‘lishi empirik jihatdan o‘rganilgan [12].

Umuman olganda, tahlil qilingan ilmiy manbalar “kasbiy-subyektiv pozitsiya”ni bitta alohida tushuncha bilan 
chegaralash yetarli emasligini ko‘rsatadi. Mazkur fenomen teacher agency, teacher cognition, professional 
identity, teacher autonomy va reflective practice kabi o‘zaro bog‘liq kategoriyalar majmuasi sifatida namoyon 
bo‘ladi [4; 5; 7; 8; 9; 10]. Ularning umumiy jihati shundan iboratki, zamonaviy o‘qituvchi ta’lim jarayonining passiv 
ijrochisi emas, balki pedagogik vaziyatlarni tahlil qiluvchi, mustaqil qaror qabul qiluvchi, o‘z faoliyatini refleksiv 
boshqaruvchi va ta’lim muhitini takomillashtirishga intiluvchi faol subyekt sifatida qaraladi.

Shu bilan birga, mavjud adabiyotlar tahlili O‘zbekiston ta’lim tizimi, xususan, bo‘lajak ingliz tili o‘qituvchi-
larining kasbiy-subyektiv pozitsiyasini shakllantirish masalasida ilmiy-metodik ishlanmalar yetarli darajada 
tizimlashtirilmaganligini ko‘rsatadi. Mavjud xorijiy nazariyalarni milliy ta’lim sharoitiga mexanik tarzda ko‘chirish 
emas, balki ularning mazmunini milliy pedagogik qadriyatlar, oliy ta’lim amaliyoti va bo‘lajak chet tili o‘qituvchila-
rini tayyorlash xususiyatlari bilan uyg‘unlashtirish zarur. Mazkur holat tadqiqotning dolzarbligini hamda bo‘lajak 
ingliz tili o‘qituvchilarining kasbiy-subyektiv pozitsiyasini rivojlantirishning pedagogik shart-sharoitlarini aniqlash 
zaruratini belgilaydi.

O‘qituvchilarni tayyorlash sohasidagi tadqiqotlar tobora o‘qituvchilarning mustaqil, refleksiv mutaxassis 
sifatida ish yuritish qobiliyatini boshlang‘ich tayyorgarlik dasturlarining asosiy natijasi sifatida ko‘rib chiqmoqda, 
biroq bu qobiliyatni tavsiflash uchun qo‘llaniladigan tushunchalar turli ilmiy manbalarda sezilarli darajada farq 
qiladi. Mustaqillikdan keyingi pedagogik adabiyotlarning ko‘pchiligida bu natija “kasbiy-subyektiv pozitsiya” nomi 
ostida muhokama qilinadi va u o‘qituvchining o‘z kasbiy faoliyatida passiv ijrochi emas, balki faol subyektga 
aylanishini ta’minlovchi dispozitsiyalar, qadriyatlar va kompetensiyalar to‘plami sifatida keng talqin etiladi. Ingliz 
tilidagi adabiyotlarda esa o‘qituvchi agentligi bo‘yicha yaqin, ammo asosan mustaqil rivojlangan tadqiqotlar 
yo‘nalishi mavjud bo‘lib, u o‘qituvchilarning pedagogik jarayonlarni olib boruvchi sifatida qanday ish yuritishini 
o‘rganadi [4].

Bundan tashqari, qisman bir-biriga tushadigan, o‘zaro umumiylikka ega bo‘lgan yana bir yo‘nalish - “o‘qi
tuvchi kognitsiyasi” va “kasbiy identifikatsiya” bo‘yicha tadqiqotlar - til o‘qituvchilari o‘z ishlarini qanday tushu
nishini belgilovchi e’tiqodlar, bilimlar va o‘z-o‘zini anglash jarayonlarini o‘rgangan [5]. Hozirda bu terminlar peda-
gogik adabiyotlarda keng yoritilmagan. Ayniqsa, o‘qituvchi agentligi, o‘qituvchining kasbiy-subyektiv pozitsiyasi 
borasida milliy adabiyotlarimizda yoritmalar yetarli emas. Shu sababdan bu boradagi ishlarni, avvalo, xorijiy 
manbalarning hozirgacha bo‘lgan ma’lumotlarini to‘plash, o‘rganish va tahlil qilish, qayta ishlash va milliy peda-
gogikamizga tadqiq qilish jarayonlarini bosqichma-bosqich olib borishdan boshlash mazkur sohaning yurtimizda 
yana bir pog‘ona yuqorilab rivojlanishiga turtki bo‘ladi, deyish mumkin.

TADQIQOT METODOLOGIYASI
Tadqiqotni amalga oshirish usullari sifatida nazariy tahlil, tizimli tahlil, klassifikatsiya va statistik tahlil usul-

laridan foydalaniladi. Olingan ma’lumotlar adabiyotlarni sifat jihatdan baholamaydi. Aksincha, ularda keltirilgan 
tegishli terminlarning mos kelish darajasiga ko‘ra klassifikatsiya qiladi.

1-grafikda izlanishda olib boriladigan ishlar ketma-ketligi keltirilgan. 

1-grafik: Kasbiy-subyektiv pozitsiya bo‘yicha olib borilishi rejalashtirilgan ishlar xaritasi

Tadqiqot metodologiyasining asosini adabiyotlar tahlili tashkil qiladi va bu, o‘z navbatida, ilmiy xaritalash 
deb ham yuritiladi (science mapping). Bu boradagi ishlarni, avvalo, tegishli adabiyotni to‘plashdan boshlash 
o‘rinli bo‘ladi. Adabiyotlarni qidirib topish uchun ishonchli, xalqaro tan olingan bazalardan foydalanish maqsadga 
muvofiq. Mazkur maqolada keltirilgan ma’lumotlar Scopus ma’lumotlar bazasidan olindi.

2-grafik: Aniqlangan ilmiy hujjatlar tasnifi

Metodologik tahlilning dastlabki qadami www.scopus.com saytiga kirish bilan boshlanadi. Qidiruv bo‘limiga 
o‘tib, birinchi ustundan kalit so‘zlar bo‘yicha qidiruv qismi tanlanadi. Kalit so‘zlar yoziladi: “O‘QITUVCHI”, 
“SUBYEKTIV POZITSIYA”, “AGENTLIK”, “O‘QITUVCHI AGENTLIGI”, qidiruv tugmasi bosiladi. Shundan so‘ng 
ekranda hech qanday cheklovlar qo‘yilmasdan oldin 1999-yildan 2027-yilgacha bo‘lgan kalit so‘zlar yoritilgan 
1953 ta hujjat topildi. Aniqlikni oshirish maqsadida ba’zi cheklovlar qo‘yildi:

TAHLIL VA NATIJALAR
1.	 Fan tarmog‘i bo‘yicha cheklov bo‘limidan “IJTIMOIY FANLAR” (Social science) bo‘limi tanlandi va natijalar 

1938 taga tushdi. Bu natija kalit so‘zlar bo‘yicha eng ko‘p izlanish olib borilgan soha ijtimoiy soha ekanligini 
ko‘rsatadi. 

2.	 Hujjat turiga qo‘yiladigan cheklovlar bo‘limidan “ILMIY MAQOLA” bo‘limi tanlandi. Mazkur cheklovdan 
so‘ng hujjatlar soni 1510 taga tushdi. Bu kalit so‘zlar yoritilgan kitob bo‘limlari soni 159 tani, kitoblar soni 
20 tani, konferensiya materiallari soni esa 26 tani tashkil etadi. 

3.	 Tilga qo‘yiladigan cheklov bo‘limidan “INGLIZ TILI” tanlandi. Shundan so‘ng natijalar 1732 tani ko‘rsatdi. 
Bu esa mazkur soha bo‘yicha izlanishlarning asosiy tili ingliz tili ekanligini ochib berdi. 

Yuqoridagi cheklovlar statistik analiz uchun xos bo‘lgan maxsus cheklovlar bo‘lib, bundan tashqari, adabi-
yotlardan o‘qish va ma’lumot olish uchun foydalanish maqsadida bo‘lgan izlanuvchilar uchun “OCHIQ FOYDA-
LANISH” (OPEN ACCESS) bo‘limidan “OLTIN” (GOLD) bo‘limi tanlanadi. Shundan so‘ng maqolalarga kirib, 
to‘liq shakldagi matnidan foydalanish va ularni bepul yuklab olish imkoni mavjud bo‘lgan hujjatlar ko‘rinadi. Eng 
yuqori qismida hujjatlar soni ham keltiriladi. Mazkur vaqtga ko‘ra, bunday hujjatlar soni kalit so‘zlar bo‘yicha 315 
tani tashkil etdi.

Olingan ma’lumotlar statistikasi quyidagilarni ko‘rsatdi:

Birinchidan, 1-rasmda Scopus bazasidan to‘g‘ridan-to‘g‘ri olingan, qaysi yilda nechta kalit so‘zlarga tegishli 
bo‘lgan ilmiy hujjatlar topilganligini grafik asosida ko‘rishimiz mumkin. Bu analizni amalga oshirishda mazkur 
saytning “ANALYTICS” bo‘limidan foydalanildi.

Ikkinchidan, quyidagi 1-diagrammada kalit so‘zlar yoritilgan ilmiy hujjatlar turining ulushlari foizlarda (%) 
keltirilgan.

1-diagramma: Qamrab olingan ilmiy hujjat turlari

Uchinchidan, navbatdagi grafikda tegishli terminlarning fan tarmoqlarida qo‘llanish ulushlari keltirilgan 
(foizlarda, %).

2-diagramma: Kalit so‘zlar qo‘llanilishining fan sohalari tarmog‘idagi hissasi

Umumlashtirilgan natijalar shuni ko‘rsatdiki, bo‘lajak ingliz tili o‘qituvchisining kasbiy-subyektiv pozitsiyasi 
quyidagi o‘zaro bog‘liq komponentlar orqali namoyon bo‘ladi:

1.	 Kasbiy agentlik - mustaqil pedagogik qaror qabul qilish va tashabbus ko‘rsatish; 

2.	 Kasbiy kognitsiya - pedagogik bilim, qarash, e’tiqod va kasbiy tafakkur; 

3.	 Kasbiy identifikatsiya - o‘zini pedagogik kasb vakili sifatida anglash; 

4.	 Kasbiy avtonomiya - o‘z faoliyatini mustaqil rejalashtirish va boshqarish; 

5.	 Refleksivlik - o‘z pedagogik faoliyatini tahlil qilish va takomillashtirish; 

6.	 Ijtimoiy-kasbiy hamkorlik - pedagogik hamjamiyat, mentor va hamkasblar bilan samarali hamkorlik qilish. 

Shunday qilib, tadqiqot natijalari kasbiy-subyektiv pozitsiyani alohida bir kompetensiya bilan cheklash 
mumkin emasligini ko‘rsatdi. U o‘qituvchining faol subyekt sifatida shakllanishini ta’minlovchi bir nechta psixo
logik, pedagogik va ijtimoiy omillarning o‘zaro birligi sifatida namoyon bo‘ladi. Scopus ma’lumotlaridagi ilmiy 

nashrlar dinamikasi, hujjat turlari va fan sohalari bo‘yicha taqsimot ham ushbu yo‘nalishning xalqaro miqyosda 
rivojlanib borayotganini ko‘rsatadi.

Olingan natijalar asosida bo‘lajak ingliz tili o‘qituvchilarini tayyorlash jarayonida refleksiv ta’lim, mustaqil 
pedagogik qaror qabul qilish, hamkorlikdagi faoliyat, pedagogik amaliyot, mentorlik va innovatsion faoliyat 
uchun keng imkoniyatlar yaratish zarurligi belgilandi. Mazkur natijalar keyingi bosqichda bo‘lajak ingliz tili o‘qi
tuvchilarining kasbiy-subyektiv pozitsiyasini rivojlantirishning pedagogik modeli va uning samaradorligini tajri-
ba-sinov orqali aniqlash uchun nazariy asos bo‘lib xizmat qilishi mumkin.

Bo‘lajak chet tili o‘qituvchilarini tayyorlash har tomonlama murakkablikka ega bo‘lgan mas’uliyatli peda-
gogik jarayondir. Maqolada bo‘lajak ingliz tili o‘qituvchilarining kasbiy-subyektiv pozitsiyasini rivojlantirish 
masalasi zamonaviy pedagogik tadqiqotlarning dolzarb yo‘nalishlaridan biri sifatida ko‘rib chiqildi. Adabiyotlar 
tahlili quyidagilarni ko‘rsatdi:

Birinchidan, mazkur tushuncha an’anaviy kasbiy kompetensiya yoki pedagogik mahorat tushunchalaridan 
kengroq mazmunga ega bo‘lib, o‘qituvchining o‘z faoliyatini ongli ravishda boshqarishi, qaror qabul qilishi, 
refleksiya olib borishi hamda ta’lim jarayoniga faol ta’sir ko‘rsatish qobiliyatini ifodalaydi. Shu jihatdan kasbiy-
subyektiv pozitsiya o‘qituvchining shaxsiy va kasbiy rivojlanishida markaziy omillardan biri hisoblanadi.

Ikkinchidan, tadqiqot davomida Scopus xalqaro ma’lumotlar bazasida mavjud ilmiy adabiyotlar tahlil qilinib, 
“teacher agency”, “teacher cognition”, “professional identity”, “teacher autonomy” kabi tushunchalarning o‘zaro 
uzviy bog‘liqligi aniqlandi. Olingan natijalar mazkur terminlar bir-birini to‘ldiruvchi ilmiy kategoriyalar ekanligini 
ko‘rsatadi.

Uchinchidan, mazkur mavzu bo‘yicha chop etilgan ilmiy ishlarning asosiy qismi ijtimoiy fanlar yo‘nalishiga 
to‘g‘ri keladi. Bu esa o‘qituvchi agentligi faqat metodik muammo emas, balki pedagogik, psixologik va ijtimoiy 
omillar bilan uzviy bog‘liq ekanligini tasdiqlaydi. Ilmiy maqolalarning ulushi eng yuqori ko‘rsatkichni tashkil etishi 
ushbu sohada ilmiy izlanishlar muntazam olib borilayotganini ko‘rsatadi.

To‘rtinchidan, tahlil qilingan xorijiy manbalar shuni ko‘rsatadiki, bo‘lajak o‘qituvchilarda kasbiy-subyektiv 
pozitsiyani shakllantirish faqat nazariy bilim berish orqali emas, balki amaliy faoliyat, refleksiv mashg‘ulotlar, 
pedagogik amaliyot, hamkorlikdagi o‘qitish va mustaqil qaror qabul qilish imkoniyatlarini yaratish orqali sama-
rali amalga oshiriladi. O‘qituvchi agentligi o‘z-o‘zidan shakllanmaydi, balki ta’lim muhiti, institut madaniyati, 
mentorlik tizimi va pedagogning shaxsiy motivatsiyasi ta’sirida rivojlanadi.

Bunday yondashuv bo‘lajak ingliz tili o‘qituvchilarini tayyorlash jarayonini takomillashtirishda muhim 
metodologik asos bo‘lib xizmat qiladi. Chunki kelajakdagi pedagog nafaqat bilim beruvchi, balki ta’lim jarayo
nini tashkil etuvchi, yangiliklarni amaliyotga tatbiq etuvchi va o‘z kasbiy rivojlanishini mustaqil boshqaruvchi 
mutaxassis bo‘lishi zarur.

Shuningdek, tahlillar milliy pedagogik adabiyotlarda “o‘qituvchi agentligi” va “kasbiy-subyektiv pozitsiya” 
tushunchalariga oid ilmiy ishlanmalar soni cheklanganligini ham ko‘rsatdi. Mazkur holat ushbu yo‘nalishda 
yangi ilmiy tadqiqotlarni amalga oshirish zarurligini asoslaydi. Xorijiy tajribalarni milliy ta’lim tizimiga moslashti-
rish orqali bo‘lajak ingliz tili o‘qituvchilarini tayyorlash sifatini yanada oshirish mumkin.

Beshinchidan, ilmiy xaritalash (science mapping) metodologiyasidan foydalanish tadqiqot mavzusining 
rivojlanish dinamikasini, asosiy ilmiy maktablarni, yetakchi mualliflarni hamda istiqbolli ilmiy yo‘nalishlarni 
aniqlash imkonini berdi. Bu esa keyingi ilmiy izlanishlarda empirik tadqiqotlarni tashkil etish va yangi pedagogik 
texnologiyalarni ishlab chiqish uchun muhim ilmiy asos vazifasini bajaradi.

Shu bilan birga, tadqiqot ayrim cheklovlarga ham ega. Jumladan, tahlillar asosan Scopus ma’lumotlar 
bazasidagi ilmiy manbalar bilan cheklangan bo‘lib, boshqa xalqaro bazalardagi maqolalar qamrab olinmagan. 
Bundan tashqari, maqolada empirik tajriba natijalari emas, balki nazariy va bibliometrik tahlillar asosiy o‘rinni 
egallaydi. Kelgusidagi tadqiqotlarda eksperimental ishlar, pedagogik tajriba-sinovlar hamda statistik ishonchlilik 
tahlillarini amalga oshirish maqsadga muvofiq hisoblanadi.

XULOSA VA TAKLIFLAR
Olib borilgan nazariy va bibliometrik tahlillar natijasida bo‘lajak ingliz tili o‘qituvchilarining kasbiy-subyektiv 

pozitsiyasini rivojlantirish zamonaviy pedagogik ta’limning ustuvor yo‘nalishlaridan biri ekanligi aniqlandi. 
Tadqiqot davomida “teacher agency”, “teacher cognition”, “professional identity” hamda “teacher autonomy” 
tushunchalari o‘zaro chambarchas bog‘liq ilmiy kategoriyalar sifatida namoyon bo‘lishi asoslandi.

Scopus ma’lumotlar bazasi asosida o‘tkazilgan tahlillar mazkur mavzu bo‘yicha ilmiy tadqiqotlar soni 
yil sayin ortib borayotganini ko‘rsatdi. Tadqiqot natijalari shuni ko‘rsatdiki, bo‘lajak ingliz tili o‘qituvchilarining 
kasbiy-subyektiv pozitsiyasini rivojlantirish uchun oliy ta’lim muassasalarida refleksiv ta’lim, mustaqil qaror 

qabul qilish, innovatsion pedagogik faoliyat hamda hamkorlikka asoslangan ta’lim texnologiyalarini keng joriy 
etish zarur. Bu esa kelajakdagi pedagoglarning kasbiy kompetentligini, ijodkorligini va ta’lim sifatini oshirishga 
xizmat qiladi.

Shuningdek, milliy pedagogika fanida o‘qituvchi agentligi va kasbiy-subyektiv pozitsiyasi bo‘yicha ilmiy 
tadqiqotlarni kengaytirish, xorijiy tajribalarni milliy ta’lim tizimiga moslashtirish hamda ushbu yo‘nalishda maxsus 
metodik tavsiyalar ishlab chiqish dolzarb vazifalardan biri hisoblanadi. Mazkur tadqiqot natijalari keyingi empirik 
izlanishlar uchun nazariy-metodologik asos bo‘lib xizmat qiladi.

